ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

ՈՐՈՇՈՒՄ

------ փետրվարի 2017 թվականի N -------Ն

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2016 ԹՎԱԿԱՆԻ ԴԵԿՏԵՄԲԵՐԻ 22-Ի N 1338-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄ  ԿԱՏԱՐԵԼՈՒ ՄԱՍԻՆ
     «Իրավական ակտերի մասին» Հայաստանի Հանրապետության օրենքի                         70-րդ հոդվածի 1-ին մասին համապատասխան` Հայաստանի Հանրապետության կառավարությունը ո ր ո շ ու մ է. 

1. Հայաստանի Հանրապետության կառավարության 2016 թվականի դեկտեմբերի   22-ի «Հայաստանի Հանրապետության մշակույթի նախարարությանը գումար հատկացնելու և Հայաստանի Հանրապետության  կառա​վարության 2015 թվականի դեկտեմբերի 24-ի  N 1555-Ն որոշման մեջ լրացումներ կատարելու մասին»             N 1338-Ն որոշման 1-ին կետում «Երևանյան երաժշտական միջազգային փառատոնը կազմակերպելու, ինչպես նաև միջազգային ասպարեզում դասական արվեստի նվաճումները ներկայացնելու և հանրահռչակելու» բառերը փոխարինել «Երևանյան երաժշտական միջազգային փառատոնի կազմակերպման, ինչպես նաև երիտասարդ երաժիշտների վարպետության դասերի կազմակերպման աջակցման, մասնագիտական կարողությունների զարգացման և խթանման» բառերով: 
2. Որոշման 3-րդ կետը «պայմանագրի հիման վրա» բառերից հետո լրացնել «ինչպես նաև ապահովել տրամադրված գումարից 48.000.0 հազար դրամի հատկացումը «Լույս» մշակութային, գիտական, կրթական հիմնադրամին:» բառերով:
 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
 ՎԱՐՉԱՊԵՏ 
  




        Կ. ԿԱՐԱՊԵՏՅԱՆ
ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2016 ԹՎԱԿԱՆԻ ԴԵԿՏԵՄԲԵՐԻ 22-Ի N 1338-Ն ՈՐՈՇՄԱՆ  ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ
«Հայաստանի Հանրապետության կառավարության 2016 թվականի դեկտեմբերի 22-ի N 1338-Ն որոշման  մեջ փոփոխություն և լրացում կատարելու մասին» Հայաստանի Հանրապետության կառավարության որոշման նախա​գծի ընդունումը այլ իրավական ակտերի ընդունման անհրաժեշտություն չի առաջացնում:

ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2016 ԹՎԱԿԱՆԻ ԴԵԿՏԵՄԲԵՐԻ 22-Ի N 1338-Ն ՈՐՈՇՄԱՆ  ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ
 ԵՎ ԵԿԱՄՈՒՏՆԵՐԻ ՆՎԱԶԵՑՄԱՆ ԿԱՄ ԱՎԵԼԱՑՄԱՆ ՄԱՍԻՆ
«Հայաստանի Հանրապետության կառավարության 2016 թվականի դեկտեմբերի 22-ի N 1338-Ն որոշման  մեջ փոփոխություն և լրացում կատարելու մասին» Հայաստանի Հանրապետության կառավարության որոշման նախա​գծի ընդունումը Հայաստանի Հանրապետության պետական բյուջեում լրացուցիչ ծախսեր չի առաջացնում:
ՏԵՂԵԿԱՆՔ–ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2016 ԹՎԱԿԱՆԻ ԴԵԿՏԵՄԲԵՐԻ 22-Ի N 1338-Ն ՈՐՈՇՄԱՆ  ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ՎԵՐԱԲԵՐՅԱԼ

 1. Իրավական ակտի անհրաժեշտությունը

«Հայաստանի Հանրապետության կառավարության 2016 թվականի դեկտեմբերի  22-ի N 1338-Ն որոշման  մեջ փոփոխություն և լրացում կատարելու մասին» Հայաստանի Հանրապետության կառավարության որոշման նախա​գծի ընդունման ան​հրա​ժեշ​տու​թյունը պայմանավորված է Հայաստանի ազգային ֆիլհարմոնիկ նվագախմբի փառատոնային գործունեության ապահովմամբ և «Լույս» մշակութային, գիտական, կրթական հիմնադրամի կողմից որպես գործընկեր և աջակից, կրթական ծրագրերի իրականացման, վարպետության դասերի աջակցման, երիտասարդ երաժիշտների մասնագիտական կարողությունների զարգացման և խթանման նպատակով կրթամշակութային ծրագրերի լիարժեք և արդյունավետ իրականացման հանգամանքով: 
 2. Ընթացիկ իրավիճակը և խնդիրները

Հայաստանի ազգային ֆիլհարմոնիկ նվագախումբը, որը հիմնադրվել է 90 տարի առաջ Ալեքսանդր Սպենդիարյանի և Արշակ Ադամյանի կողմից, հանդիսանում է Հայաստանում պրոֆեսիոնալ նվագախմբային արվեստի առաջատար կոլեկտիվ: Նոր հազարամյակ մուտք գործելով մաեստրո Էդուարդ Թոփչյանի ղեկավարությամբ` ֆիլհարմոնիկի գործունեությունը միտված է նաև բարձրացնելու տեղի ունկնդրի մշակութային և երաժշտական պատրաստվածությունը և զարգացնելու երիտասարդ երաժիշտ-կատարողների մասնագիտական կարողությունները՝ լիարժեք և արդյունավետ կրթամշակութային ծրագրերի իրականացմամբ, ինչին պարբերաբար աջակցում է «Լույս» մշակութային, գիտական, կրթական հիմնադրամը:

Հայաստանի ազգային ֆիլհարմոնիկ նվագախումբը ներկայացնում է ինչպես համաշխարհային դասական, այնպես էլ հայ կոմպոզիտորների ստեղծագործություններ և մտադիր է իր ծրագրերում ներգրավել նոր գործեր, որոնք կարող են հետաքրքրել ինչպես հավատարիմ ունկնդիրներին և երաժշտության գիտակներին, այնպես էլ երիտասարդներին և Հայաստան այցելող զբոսաշրջիկներին: Հայ և օտարազգի ականավոր մենակատարների մասնակցությամբ նվագախումբը Արամ Խաչատրյանի, Էդվարդ Միրզոյանի, Ալեքսանդր Հարությունյանի, Առնո Բաբաջանյանի, Ավետ Տերտերյանի և այլ անվանի հայ կոմպոզիտորների գործերի լավագույն ներկայացնողն է:  Հայաստանի ազգային ֆիլհարմոնիկ նվագախումբը շուրջ 10 տարի Երևանյան  միջազգային փառատոնի կազմակերպիչն է: Միևնույն ժամանակ, կարևորելով երիտասարդ երաժիշտ-կատարողների մասնագիտական կարողությունների կատարելագործումը՝ անհրաժեշտ է կազմակերպել վարպետության դասեր:
3. Կարգավորման նպատակը և բնույթը

 Որոշման նախագծի ընդունման նպատակն է՝ Հայաստանի ազգային ֆիլհարմոնիկ նվագախմբի փառատոնային գործունեության ապահովումը և աջակից գործընկեր «Լույս» մշակութային, գիտական, կրթական հիմնադրամի հետ համատեղ երիտասարդ երաժիշտ-կատարողների մասնագիտական կարողությունների զարգացումը՝ լիարժեք և արդյունավետ կրթամշակութային ծրագրերի իրականացմամբ: 

4. Նախագծի մշակման գործընթացում ներգրավված ինստիտուտները և անձինք

 ՀՀ մշակույթի նախարարություն
  5. Իրավական ակտի կիրառման դեպքում ակնկալվող արդյունքը
 Որոշման նախագծի ընդունումը կնպաստի Հայաստանի ազգային ֆիլհարմոնիկ նվագախմբի փառատոնային գործունեության ապահովմանը և երիտասարդ երաժիշտ-կատարողների մասնագիտական կարողությունների զարգացմանը:

